	[image: image2.png]



	வானிலை சார்ந்த வேளாண் ஆலோசனை அறிக்கை 
	[image: image1.png]GUBO
mssri





	
	இணைந்து வழங்குபவர்கள்
	

	
	பிராந்திய வானிலை மையம் சென்னை - இந்திய வானிலைத் துறை
	

	
	ம. சா. சுவாமிநாதன் ஆராய்ச்சி நிறுவனம் மற்றும்
	

	
	ரெட்டியார்சத்திரம் விதை உற்பத்தியாளர்கள் சங்கம்
	

	
	மாவட்டம்  :   
	புதுக்கோட்டை
	காலம் : 
	22/02/2025
	முதல்
	26/02/2025
	

	
	அறிக்கை எண் :
	015/ 2024       
	வெளியீட்டு நாள்  : 
	21/02/2025
	


புதுக்கோட்டை  மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 33° செல்சியஸ் ஆகவும், குறைந்தபட்ச வெப்பநிலை 21°-22° செல்சியஸ் ஆகவும் பதிவானது. 
	கடந்தவார வானிலை

(16.02.2025 முதல் 20.02.2025)
	அடுத்த ஐந்து நாட்களுக்கான வானிலை முன்னறிவிப்பு –26-02-2025- 08.30 வரை

குறுஞ்செய்தி :
அடுத்த 5 நாட்களுக்கு அதிகபட்ச வெப்பநிலையானது 33° செல்சியஸ் ஆகவும், குறைந்தபட்ச  வெப்பநிலையானது 22°  செல்சியஸ் ஆகவும் பதிவாகலாம். வானம் மிதமான மேகமூட்டத்துடன் காணப்படும். மணிக்கு 10 முதல் 12 கி.மீ வேகத்தில், வடகிழக்கு திசையிலிருந்து காற்று வீசக்கூடும். 

பொது ஆலோசனை: 
அடுத்த வாரத்திற்கான விரிவாக்கபட்ட வரம்பு வானிலைமுன்னறிவிப்பு (21பிப்ரவரி -06 மார்ச் 2025): 

மழைப்பொழிவு :

21-02-2025 – 27-02-2025: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  பொதுவாக வறண்ட வானிலையே நிலவ வாய்ப்பு உள்ளது.

28-12-2024 – 06-03-2025: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  இயல்பானது முதல் இயல்பை விட கூடுதலான மழை பெய்ய வாய்ப்பு உள்ளது.

அதிகபட்ச வெப்பநிலை :

21-02-2025 – 28-02-2025: மாவட்டத்தில் அதிகபட்ச வெப்பநிலையை பொருத்தமட்டில் இயல்பானது முதல் இயல்பை விட சற்று அதிகரித்து காணப்படும். 30° செல்சியஸ் முதல் 34° செல்சியஸ் வரை இருக்க  வாய்ப்பு. 

28-02-2025 – 06-03-2025: மாவட்டத்தில் அதிகபட்ச வெப்பநிலையை பொருத்தமட்டில் இயல்பை ஒட்டியே காணப்படும். 30° செல்சியஸ் முதல் 34° செல்சியஸ் வரை இருக்க  வாய்ப்பு. 

குறைந்தபட்ச வெப்பநிலை :

21-02-2025 – 06-03-2025: மாவட்டத்தில் குறைந்தபட்ச வெப்பநிலையை பொருத்தமட்டில் இயல்பை விட சற்று அதிகரித்து காணப்படும்.20° செல்சியஸ் முதல் 24° செல்சியஸ் வரை இருக்க  வாய்ப்பு.

வறட்சி காலங்களில் தோட்டக்கலை பயிர்களுக்கு தொழு உரம் நிலப்போர்வை அமைப்புது மூலம் இது நுண்ணுயிரிகளின் எண்ணிக்கை அதிகரிக்கிறது, மண்ணின் கட்டமைப்பை மேம்படுத்துகிறது மற்றும் சத்துகளை அளிக்கின்றது. மண் வளத்தை பாதுகாப்பதில் ஒரு மிகச்சிறந்த பொருளாகும். எனவே விவசாயிகள் தங்களது தோட்டக்கலை பயிர் சார்ந்த விளைநிலங்களில் தொழுஉர மூடாக்கு / நிலப்போர்வை முறையினை கடைபிடிக்குமாறு கேட்டுக்கொள்ளபடுகிறார்கள்.  
அடுத்த 5 நாட்களுக்கு மாவட்டத்தில் வறண்ட வானிலையே நிலவ வாய்ப்பு. எனவே விவசாயிகள் பயிர் பாதுகாப்பு நடவடிக்கைகளை மேற்கொள்ளவும். உங்கள் நிலத்தில் மண்ணின் ஈரப்பதத்தின் அடிப்படையில் காய்கறி பயிர்களுக்கு நீர்ப்பாசனம் செய்யவும். அதிகாலை நேரங்களில் மூடுபனி நிலவ வாய்ப்புள்ளதால், உங்கள் கால்நடைகளை சூரிய உதயத்திற்கு 2 மணி நேரத்திற்குப் பிறகு மட்டுமே மேய்ச்சலுக்கு அனுமதிக்கவும்.

பகல் பொழுதில் காணப்படும் அதிக வெப்பத்தின்  காரணமாக  ஆடு, மாடுகள் செயற்கை கருத்தரிப்பினை காலையில் 9 மணிக்குள் அல்லது மாலை 4 மணிக்கு பிறகு செய்ய வேண்டும்.

எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : நெல், தக்காளி, கால்நடை.
நெல்: 
நெல் தரிசு பயறு வகைப் பயிர்களுக்கு பூக்கும் தருணத்திலும் அடுத்த 15 நாட்கள் இடைவெளியிலும் டி. ஏ. பி (2சதம்) + முரியேட் ஆப் பொட்டாஷ்; (1 சதம்) கரைசலை காலை அல்லது மாலை நேரங்களில் கைத்தெளிப்பான் கொண்டு தெளிக்கவும். 
டி. ஏ. பி கரைசலுக்கு மாற்றாக, "பல்ஸ் வொன்டர்" (பயறு அதிசியம்) எக்டருக்கு 5 கிலோ என்ற அளவில் மொட்டு வைக்கும் தருணத்தில் கைத்தெளிப்பான் கொண்டு தெளிக்க வேண்டும்.
தக்காளி: 
தக்காளி பயிரில் இலைப்பேன் தாக்குதல் பரவலாக தென்படுகின்றது. இலைகளின் மேற்பரப்பில் வெண்ணிறத் திட்டுகள் காணப்படும், மலர்கள் முதிர்ச்சி அடைவதற்கு முன்பாக விமுந்துவிடும், குருத்து காய்ந்துவிடும், 
மேலும் இலைப்பேன்கள் புள்ளி வாடல் வைரஸ் நோயை பரப்புகிறது. 
இவற்றை கட்டுப்படுத்த தாக்கப்பட்ட செடிகளை வேருடன் பிடுங்கி அழிக்கவும், 
ஒரு ஹெக்டேருக்கு 15 என்ற எண்ணிக்கையில் மஞ்சள் ஒட்டு பொறியை அமைக்கவும், 
மேலும் ஒரு ஏக்கருக்கு 50கிராம் என்ற அளவில் தையோமெத்தாக்சம் மருந்தினை தண்ணீரில் கலந்து தெளித்து கட்டுப்படுத்தலாம்.

.

கால்நடை:

தற்போது வெப்பமான வானிலை நிலவுவதால், கோழி வளர்ப்பவர்கள் கோழிகளுக்கான தண்ணீர்த் தொட்டிகளின் எண்ணிக்கையை வழக்கத்தை விட 20 முதல் 30 சதவிகிதம் வரை அதிகரிப்பது நல்லது. அதனால் எல்லாக் கோழிகளும் தேவையான பொழுது ஒரே சமயத்தில் நீரைப் பருக வாய்ப்பு ஏற்படுகின்றது. 
தண்ணீர் விரைவில் சூடாவதால் அதைத் தடுக்கப் பனிக்கட்டிகளைப் போட்டு நீரை, குளிமைப்படுத்தலாம்.
